Монгол Улсын Их Хурлын 2017 оны намрын ээлжит чуулганы 

Нийгмийн бодлого, боловсрол, соёл, шинжлэх ухааны байнгын хорооны 

12 дугаар сарын 13-ны өдөр /Лхагва гараг/-ийн 
хуралдааны гар тэмдэглэл

Нийгмийн бодлого, боловсрол, соёл, шинжлэх ухааны байнгын хорооны дарга Ё.Баатарбилэг ирц, хэлэлцэх асуудлын дарааллыг танилцуулж, хуралдааныг даргалав. 


Ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 15 цаг 00 минутад Төрийн ордны “Жанжин Д.Сүхбаатар” танхимд эхлэв. 

Чөлөөтэй: Д.Гантулга, Б.Саранчимэг, Л.Энх-Амгалан; 


Тасалсан: Д.Ганболд, С.Жавхлан, Н.Номтойбаяр, А.Ундраа.

Нэг. Эрүүл мэндийн даатгалын сан байгуулагдсанаас хойшхи үйл ажиллагааны болон санхүүгийн хэрэгжилтийн талаархи тайлан, мэдээлэл, мөн тус сан Эрүүл мэндийн сайдын эрхлэх асуудалд шилжихтэй холбоотой бэлтгэл ажлын талаархи Хөдөлмөр, нийгмийн хамгааллын болон Эрүүл мэндийн сайдын мэдээлэл сонсож хэлэлцэх.
Хуралдаанд Нийгмийн бодлого, боловсрол, соёл, шинжлэх ухааны  байнгын хорооны ажлын албаны ахлах зөвлөх Л.Лхагвасүрэн, зөвлөх Г.Баяртуяа, Р.Болормаа, референт Б.Мажигсүрэн нар байлцав. 
Нийгмийн бодлого, боловсрол, соёл, шинжлэх ухааны байнгын хорооны дарга Ё.Баатарбилэг Эрүүл мэндийн даатгалын сан байгуулагдсанаас хойшхи тайлангийн асуудал, Эрүүл мэндийн даатгалын байгууллага байгуулагдаж харьяа чиг үүрэг нь өөр яам руу шилжиж тайлан тавих бэлтгэл ажил хангахтай холбоотойгоор Хөдөлмөр, нийгмийн хамгааллын болон Эрүүл мэндийн сайдын мэдээллийг долоо хоногоор хойшлуулах саналтай байгааг танилцуулав. 

Ё.Баатарбилэг: - Тайлангийн хэрэгжилтийн талаархи мэдээллийг долоо хоногоор хойшлуулъя гэсэн саналыг дэмжье гэсэн санал хураалт явуулъя. 


Зөвшөөрсөн:
10


Татгалзсан:

0


Бүгд: 


10


100 хувийн саналаар дэмжигдлээ.

Хөдөлмөр, нийгмийн хамгааллын болон Эрүүл мэндийн сайдын мэдээллийг долоо хоногоор хойшлуулахаар тогтов.

Уг асуудлыг 15 цаг 03 минутад хэлэлцэж дуусав.


Хоёр. Эрүүл мэндийн даатгалын үндэсний зөвлөлийн бүрэлдэхүүнд өөрчлөлт оруулах тухай. 

Хуралдаанд Нийгмийн бодлого, боловсрол, соёл, шинжлэх ухааны  байнгын хорооны ажлын албаны ахлах зөвлөх Л.Лхагвасүрэн, зөвлөх Г.Баяртуяа, Р.Болормаа, референт Б.Мажигсүрэн нар байлцав. 

Нийгмийн бодлого, боловсрол, соёл, шинжлэх ухааны байнгын хорооны дарга Ё.Баатарбилэг “Эрүүл мэндийн даатгалын үндэсний зөвлөлийн зарим гишүүнийг томилж, чөлөөлөх тухай” Улсын Их Хурлын тогтоолын төслийг   танилцуулав. 

Танилцуулгатай холбогдуулан Улсын Их Хурлын гишүүдээс асуулт, санал гараагүй болно. 

Ё.Баатарбилэг: - Баттогтохын Чойжилсүрэн, Нямтайширын Номтойбаяр, Аюушын Цогцэцэг нарыг Засгийн газрыг төлөөлсөн Эрүүл мэндийн даатгалын үндэсний зөвлөлийн гишүүнээс тус тус чөлөөлсүгэй гэсэн санал хураалт  явуулъя. 

Зөвшөөрсөн:
11


Татгалзсан:

0


Бүгд: 


11


100 хувийн саналаар дэмжигдлээ.


Ё.Баатарбилэг: - Сангийн сайд Чимэдийн Хүрэлбаатарыг Засгийн газрыг төлөөлсөн Эрүүл мэндийн даатгалын үндэсний зөвлөлийн гишүүнээр томилох тухай Засгийн газрын саналыг дэмжье гэсэн санал хураалт явуулъя.


Зөвшөөрсөн:
12


Татгалзсан:

0


Бүгд: 


12


100 хувийн саналаар дэмжигдлээ.


Ё.Баатарбилэг: - Хөдөлмөр, нийгмийн хамгааллын сайд Содномын Чинзоригийг Засгийн газрыг төлөөлсөн Эрүүл мэндийн даатгалын үндэсний зөвлөлийн гишүүнээр томилох тухай Засгийн газрын саналыг дэмжье гэсэн санал хураалт явуулъя.

Зөвшөөрсөн:
12


Татгалзсан:

0


Бүгд: 


12


100 хувийн саналаар дэмжигдлээ.


Ё.Баатарбилэг: - Эрүүл мэндийн сайд Даваажанцангийн Сарангэрэлийг Засгийн газрыг төлөөлсөн Эрүүл мэндийн даатгалын үндэсний зөвлөлийн гишүүнээр томилох тухай Засгийн газрын саналыг дэмжье гэсэн санал хураалт явуулъя. 

Зөвшөөрсөн:
12


Татгалзсан:

0


Бүгд: 


12


100 хувийн саналаар дэмжигдлээ.


Ё.Баатарбилэг: - Эрүүл мэндийн сайд Даваажанцангийн Сарангэрэлийг Эрүүл мэндийн даатгалын үндэсний зөвлөлийн даргаар томилох тухай Засгийн газрын саналыг дэмжье гэсэн санал хураалт явуулъя. 

Зөвшөөрсөн:
12


Татгалзсан:

0


Бүгд: 


12


100 хувийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Н.Учрал Улсын Их Хурлын чуулганы нэгдсэн хуралдаанд танилцуулахаар тогтов.
 
 
Хуралдаан 10 минут үргэлжилж, 19 гишүүнээс 12 гишүүн ирж, 63.2 хувийн ирцтэйгээр 15 цаг 10 минутад өндөрлөв. 

Тэмдэглэлтэй танилцсан: 


НИЙГМИЙН БОДЛОГО, БОЛОВСРОЛ, 


СОЁЛ, ШИНЖЛЭХ УХААНЫ БАЙНГЫН 


ХОРООНЫ ДАРГА





Ё.БААТАРБИЛЭГ

Тэмдэглэл хөтөлсөн: 


ПРОТОКОЛЫН АЛБАНЫ 


ШИНЖЭЭЧ






Ц.АЛТАН-ОД
МОНГОЛ УЛСЫН ИХ ХУРЛЫН 

2017 ОНЫ НАМРЫН ЭЭЛЖИТ ЧУУЛГАНЫ 

НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ УХААНЫ БАЙНГЫН ХОРООНЫ 12 ДУГААР САРЫН 13-НЫ ӨДӨР 

/ЛХАГВА ГАРАГ/-ИЙН ХУРАЛДААНЫ ДЭЛГЭРЭНГҮЙ

ТЭМДЭГЛЭЛ

Хуралдаан 15 цаг 00 минутад эхлэв.

Ё.Баатарбилэг: - Нийгмийн бодлого, боловсрол, соёл, шинжлэх ухааны байнгын хорооны 2017 оны 12 сарын 13-ны өдрийн хуралдааныг эхэлж байна. Ирвэл зохих 19 гишүүнээс 10 гишүүн ирж, ирц 52.6 хувьтай. Ирц бүрдсэн тул хурлаа эхэлье. 

Өнөөдөр хоёр асуудал хэлэлцэхээр төлөвлөгөөнд тусгагдсан байсан. Нэгдүгээрт, Эрүүл мэндийн даатгалын сан байгуулагдсанаас хойшхи үйл ажиллагааны болон санхүүгийн хэрэгжилтийн талаархи тайлан мэдээлэл, мөн тус сан Эрүүл мэндийн сайдын эрхлэх асуудал шилжихтэй холбоотой бэлтгэл ажлын талаархи Хөдөлмөр, нийгмийн хамгааллын болон Эрүүл мэндийн сайдын мэдээллийг сонсож хэлэлцэх гэсэн нэгдүгээр асуудал. Хоёрдугаар асуудал бол Эрүүл мэндийн даатгалын үндэсний зөвлөлийн бүрэлдэхүүнд өөрчлөлт оруулах тухай хоёр асуудал байгаа. 
Нэг. Эрүүл мэндийн даатгалын сан байгуулагдсанаас хойшхи үйл ажиллагааны болон санхүүгийн хэрэгжилтийн талаархи тайлан, мэдээлэл, мөн тус сан Эрүүл мэндийн сайдын эрхлэх асуудалд шилжихтэй холбоотой бэлтгэл ажлын талаархи Хөдөлмөр, нийгмийн хамгааллын болон Эрүүл мэндийн сайдын мэдээлэл сонсож хэлэлцэх

Тэгэхээр энэ хэлэлцэх асуудал дээр саналтай гишүүд байна уу? За тэгвэл хуралдаан даргалагчаас нэгдүгээр асуудлыг хойшлуулах санал оруулж байгаа. Эрүүл мэндийн даатгалын сан байгуулагдсанаас хойшхи тайлангийн асуудал, энэ Эрүүл мэндийн даатгалын байгууллага байгуулагдаж бас харьяа чиг үүрэг нь өөр яам руу шилжиж байгаатай холбоотойгоор бэлтгэл ажил хангах, тайлан тавих бэлтгэл ажил хангахтай холбоотойгоор Хөдөлмөр, нийгмийн хамгааллын болон Эрүүл мэндийн сайдын мэдээллийг дараагийн долоо хоногийн Байнгын хорооны хурлаар оруулъя. Долоо хоногоор хойшлуулъя гэсэн саналтай байна. 

Тэгэхээр энэ санал дээр өөр саналтай гишүүд байна уу? За тэгвэл энэ дээр энэ нэгдүгээр асуудлыг дараагийн Байнгын хорооны хурал хүртэл хойшлуулъя гэдгийг дэмжье гэсэн томъёоллоор санал хураая. 

Гишүүдийн 100 хувийн саналаар санал дэмжигдсэн тул нэгдүгээр асуудал тайлангийн хэрэгжилтийн талаархи мэдээллийг дараагийн Байнгын хорооны хурлаар оруулахаар хойшлууллаа. 

Хоёр. Эрүүл мэндийн даатгалын үндэсний зөвлөлийн бүрэлдэхүүнд өөрчлөлт оруулах тухай

Хоёрдугаар асуудалдаа оръё. Эрүүл мэндийн даатгалын үндэсний зөвлөлийн бүрэлдэхүүнийг өөрчлөх асуудал байгаа. Тэгэхээр Монгол Улсын Засгийн газраас Эрүүл мэндийн даатгалын үндэсний зөвлөлийг Засгийн газрыг төлөөлөх гишүүдийн асуудлыг одоо Засгийн газрын хуралдаанаар хэлэлцээд оруулсан байгаа. Эрүүл мэндийн даатгалын тухай хуулиар Эрүүл мэндийн даатгалын үндэсний зөвлөлийг Улсын Их Хурлын чуулганаар оруулж тогтоолоор баталдаг ийм хуультай. 

Тэгээд энэ удаа бол хурлын тогтоолын төслийг Байнгын хорооны хурлаар хэлэлцүүлж байгаа. Тэгээд тогтоолын төслийг Та бүхэнд танилцуулъя. Танилцуулаад явчихна. Тийм. Тогтоолын төслөө. 

Монгол Улсын Их Хурлын тогтоол. Эрүүл мэндийн даатгалын үндэсний зөвлөлийн зарим гишүүнийг томилж, чөлөөлөх тухай. Монгол Улсын Их Хурлын чуулганы хуралдааны дэгийн тухай хуулийн 36-гийн штрих 1.1, 45.1 дэх хэсэг, Эрүүл мэндийн даатгалын тухай хуулийн 14 дүгээр зүйлийн 14-ийн штрих 1, 2.1 дэх заалт, 14-ын штрих 1, 3 дахь хэсгийг үндэслэн Монгол Улсын Их Хурлаас ТОГТООХ нь: 

Нэг. Баттогтохын Чойжилсүрэн, Нямтайширын Номтойбаяр, А.Цогцэцэг нарыг Засгийн газрыг төлөөлсөн Эрүүл мэндийн даатгалын үндэсний зөвлөлийн гишүүнээс тус тус чөлөөлсүгэй. 

Хоёр. Чимэдийн Хүрэлбаатар, Содномын Чинзориг, Даваажанцангийн Сарангэрэл нарыг Засгийн газрыг төлөөлсөн Эрүүл мэндийн даатгалын үндэсний зөвлөлийн гишүүнээр тус тус томилсугай. 


Гуравт. Эрүүл мэндийн сайд Д.Сарангэрэлийг Эрүүл мэндийн даатгалын үндэсний зөвлөлийн даргаар томилсугай гэсэн гарын үсэг байгаа. 

 Тогтоолын төсөл ингэж гарч байгаа. Тогтоолын төсөл дээр орж ирж байгаа санаалаар санал хураана. Тэрнээс өмнө Та бүхэнд бас товчхон тодруулга хэлэхэд. Нэгдүгээрт,  Засгийн газрын гишүүд бас өөрчлөгдөж шинээр томилогдсонтой холбоотой энэхүү тогтоолд заалт орж байгаа. Өөрчлөлт орж байгаа. 

Өмнөх тогтоолын зөвхөн Засгийн газрыг төлөөлсөн гишүүнийг өөрчилж байгаа өмнөх 2017 оны 6 сарын 02-ны өдрийн тогтоолоор. Хоёрт, Засгийн газрын гишүүдийг төлөөлсөн гишүүдийг өөрчилсөнтэй холбоотой даатгалын үндэсний зөвлөлийн даргыг бас чиг үүрэг өөрчлөгдсөнтэй холбоотойгоор Эрүүл мэндийн сайд Д.Сарангэрэлээр одоо ингэж өөрчилж томилж байгаа. Бусад гишүүд даатгуулагчийн төлөөлсөн гишүүд ажил олгогчийг төлөөлсөн гишүүд болон үндэсний зөвлөлийн дэд даргын асуудал энэ тогтоол дээр байгаагаараа одоо ингээд хэвээрээ ингэж батлагдахаар байгаа. Ингээд тогтоолын төсөлтэй холбоотой асуух асуулттай гишүүд байна уу? За асуулт алга байна. 

Тогтоолын төсөлтэй холбоотой санал асуух билүү. Үг хэлж, санал хэлэх хүн, гишүүд байна уу? Үг хэлж, санал хэлэх гишүүд алга. За тэгвэл тогтоолын төслийг энэ нөгөө юуг нь нэг нэгээр нь яана. Тийм ээ. Тийм. 

Тэгвэл санал хураалтыг явуулъя. Эхлээд нэгдүгээрт Баттогтохын Чойжилсүрэн, Нямтайширын Номтойбаяр, Аюушын Цогцэцэг нарыг Засгийн газрыг төлөөлсөн Эрүүл мэндийн даатгалын үндэсний зөвлөлийн гишүүнээс тус тус чөлөөлсүгэй гэсэн заалт дээр санал хураалтыг явуулъя. Дэмжих санал хураалт. 

11 гишүүн оролцож, 100 хувийн саналаар нэгдүгээр заалт батлагдлаа. Дэмжигдлээ. 


Хоёрдугаарт. Санал хураалт явах гэж байна шүү гишүүд ээ. Сангийн сайд Чимэдийн Хүрэлбаатарыг Засгийн газрыг төлөөлсөн Эрүүл мэндийн даатгалын үндэсний зөвлөлийн гишүүнээр томилох тухай Засгийн газрын саналыг дэмжих нь зүйтэй гэж санал хураалт явуулж байна. Санал хураалт. Нэг нэгээрээ юм байна. Чөлөөлөхийг нь бөөнд нь яваад. Тийм. 

12 гишүүн оролцож, 100 хувийн саналаар санал дэмжигдлээ. 

Гуравдугаарт. Хөдөлмөр, нийгмийн хамгааллын сайд Содномын Чинзоригийг Засгийн газрыг төлөөлсөн Эрүүл мэндийн даатгалын үндэсний зөвлөлийн гишүүнээр томилох тухай Засгийн газрын саналыг дэмжье гэсэн саналын томъёоллоор санал хураалт явуулъя. Санал хураалт. 

12 гишүүн оролцож, 100 хувийн саналаар санал дэмжигдлээ. 


Дараагийн санал хураалт. Эрүүл мэндийн сайд Даваажанцангийн Сарангэрэлийг Засгийн газрыг төлөөлсөн Эрүүл мэндийн даатгалын үндэсний зөвлөлийн гишүүнээр томилох тухай Засгийн газрын саналыг дэмжье гэсэн саналын томъёоллоор санал хураалт явуулъя. Санал хураалт. 


12 гишүүн оролцож, 100 хувийн саналаар санал дэмжигдлээ. 


Дараагийн санал хураалт. Эрүүл мэндийн сайд Даваажанцангийн Сарангэрэлийг Эрүүл мэндийн даатгалын үндэсний зөвлөлийн даргаар томилох тухай Засгийн газрын саналыг дэмжих нь зүйтэй гэж санал хураалт явуулъя. Санал хураалт. 

12 гишүүн оролцож, 100 хувийн саналаар санал дэмжигдлээ. 

Санал хураалт дууслаа. Ингээд тогтоолын төслийг Улсын Их Хурлын чуулганы нэгдсэн хуралдаанаар хэлэлцүүлнэ. Асуудлыг хэлэлцэж дууслаа. Тогтоолын төслийг чуулганы нэгдсэн хуралдаанд Н.Учрал гишүүн танилцуулчих уу? За Н.Учрал гишүүн санал, дүгнэлтийг танилцуулна. Ингээд хуралдаан өндөрлөж байна. Хуралдаанд оролцсон гишүүдэд баярлалаа. 

Хуралдаан 10 минут үргэлжилж, 15 цаг 10 минутад өндөрлөв.

Дууны бичлэгээс буулгасан:

ПРОТОКОЛЫН АЛБАНЫ 


ШИНЖЭЭЧ






Ц.АЛТАН-ОД

